
Bakit natanggap ko ang paunawang ito? 
 
Ang kalihim ng kalusugan ay pansamantalang nagsuspinde ng takda ng Washington sa dami ng merkuryo 
(thimerosal) sa bakuna sa H1N1 (swine flu) na ipinahihintulot sa mga buntis na babae at mga batang wala 
pang tatlong taong gulang. Ang pagsuspinde ay umaaplay lamang sa mga bakuna sa H1N1 (swine flu). 
 
Kapag ang mga takda sa merkuryo ay sinuspinde, ang batas ng Washington ay nag-aatas na bigyan kayo ng 
paunawa na kayo ay tatanggap ng bakuna na nagtataglay ng mas maraming merkuryo kaysa karaniwang 
ipinahihintulot kung kayo ay: 
 

• Buntis o nagpapasuso; o 
 

• Magulang o tagapangalaga ng isang batang wala pang 18 na tatanggap ng bakuna. 
 
Ano ang mga takda ng batas ng Washington sa merkuryo sa bakuna sa trangkaso? 
 
Ang Washington ay may takda sa kung gaano karaming merkuryo ang maaaring taglayin ng mga bakunang 
ibinibigay sa mga buntis na babae at mga batang wala pang tatlong taong gulang. Ang batas ay nag-aatas na 
ang bakuna sa trangkaso, kabilang ang bakuna sa H1N1 (swine flu), na ipinagkakaloob sa dalawang grupong 
ito ay nagtataglay ng hindi hihigit sa 1.0 microgram ng merkuryo kada 0.5 milliliter na dosis. Ang inyong doktor 
o nars ay makakatulong na ipaliwanag ang daming ito. 
 
Paano maaaring alisin ang takda ng estado sa merkuryo sa mga bakuna sa H1N1  
(swine flu)? 
 
Ang kalihim ng estado ay maaaring pansamantalang magsuspinde ng takda ng batas ng Washington para sa 
isang bakuna sa dalawang dahilan: isang biglang paglaganap ng isang sakit na mahahadlangan ng bakuna o 
isang kakulangan ng bakunang makukuha upang protektahan ang kalusugan laban sa sakit na nahahadlangan 
ng bakuna. Ang bakuna sa H1N1 (swine flu) ay kuwalipikado sa ilalim ng pareho ng mga bakunang ito. 
 
Bakit sinuspinde ang mga takda sa merkuryo sa bakuna sa H1N1 (swine flu)? 
 
Ang bakuna sa H1N1 (swine flu) na walang merkuryo ay maaaring hindi makukuha sa lahat ng mga panahon. 
Ang takda ng estado sa merkuryo ay makakahadlang sa mga buntis na babae at mga batang wala pang 
tatlong taong gulang na gusto ng bakuna na matanggap ito. Ang pag-alis ng mga takda sa merkuryo para 
bakuna sa H1N1 (swine flu) ay magbibigay sa mga buntis na babae at mga magulang o tagapangalaga ng 
mga batang wala pang tatlong taon ng kakayahang pumili na tumanggap ng bakuna kung gusto nila ito. 
 
Ano ang merkuryo at thimerosal? 
 
Ang merkuryo ay isang likas na elemento sa kapaligiran. Ang merkuryo sa kapaligiran ay maaaring makalason 
sa mga tao sa matataas na antas. Ang thimerosal ay isang preserbatibo na gumagamit ng magkakaibang anyo 
ng merkuryo upang hadlangan ang kontaminasyon ng bakterya ng ilang bakuna. 
 
Ang karagdagang impormasyon tungkol sa H1N1 (swine flu), bakuna para sa virus, at pagsuspinde sa 
limitasyon sa merkuryo ay matatagpuan online (www.doh.wa.gov/h1n1/). Ang impormasyon tungkol sa 
kaligtasan sa bakuna ay makukuha rin (www.doh.wa.gov/cfh/immunize/vaccine/vaccine-safety.htm). 

